
இன்னொருவர் பள்ளியில் புத்தகக் கிடங்கு (Book Depot) இருந்தால் அதைப் பார்க்க வேண்டும் என்பார்; திறந்து காட்டுவேன். பாடநூல்களைக் கம்பெனிகளிட மிருந்து வரவழைத்து மாணவர்க்குத் தரும் இடம் இது: தவிர, சாகிதப் பஞ்சம் ஏற்பட்டிருந்ததால் கட்டுப்பாட்டு விலைக்குத் தாள்கள் வாங்கி மாணவர்க்குக் குறைந்த விலையில் குறிப்கேடுகள் செய்து விற்கும் பொறுப்பும் இந்த அமைப்பிடம் இருந்தது. இதை உமாபதி ரெட்டியாரும் இராமய்யா நாயுடும் பொறுப்பாகப் பார்த்து வந்தனர். ஜூன், ஜூலை, ஆகஸ்டு (மூன்று மாதங்கட்குத்தான்) இதில் வேலை இருக்கும். இதில் கிடைக்கும் வருவாய் (ரூபாய் 200! 300/-ஐ) பள்ளிப் பிள்ளைகட்கு ஆண்டு விழாவில் பரிசுகள் வழங்குவதற்கும் விழாச் செலவு கட்கும் ஒதுக்கப்பெறும். நிர்வாகத்திற்கு இப்பொறுப்பு இல்லை. கணக்குகள் பொறுப்புள்ளவர்களால் சரியாக வைக்கப் பெற்றிருந்தன. இந்த அமைப்பைப் பார்வையிட்ட அதிகாரி ஆளவந்தார் மூலம் சொல்லியனுப்பி ஒவ்வொரு வகையிலும் அரை டஜன் குறிப்பேடுகட்குக் குறையாமல் பெற்றுச் செல்வார். நாங்களும் குழந்தைகள் பயன்படுத்துவதற்குத்தானே என்று மகிழ்ந்து வழங்குவோம்

இந்த அதிகாரிகளுள் மிகத் துரய்மையுடையவர் திரு, சாம்பசிவம் பிள்ளயவர்கள். சுவையாக உரையாடுபவர். இந் சூப் பேச்சில் எத்தனையோ பெரிய இடத்து வரலாற்றுக் குறிப்புகள் இருக்கும், இறையன்பு மிக்கவர்; தமிழ்ப்பற்று முடையவர். தமிழ் வகுப்புகளை மிக அன்புடன் பார்வை யிட்டு மகிழ்வார். பாடல்களை இசையுடன் பாடவேண்டும் என்று வற்புறுத்துவார். ஒரு சமயம், 9-வது வகுப்பு என்று நினைக்கின்றேன். ஒரு மாணவனை இறைவணக்கப் பகுதி யில் ஒரு பாடலைப் பாடுமாறு பணித்தார். வகுப்பிலேயே சுட்டிப் பயலாகிய அந்த மாணவன் திருவருட்பாவில்,

		 இப்பக்கம் கடைசியாக 22 பெப்பிரவரி 2018, 03:15 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

